
Setitis tinta buat...

- Ibu ayah dan keluarga tersayang...
- Para penyelia yang membantu...

- Khairol Nazri Abd Khaiyom...

- Rakan-rakan seperjuangan...

Kalian tulang belakang laporan ini.

PRAKATA
Latihan Industri merupakan salah satu syarat wajib untuk bergraduat bagi
pelajar-pelajar jurusan Sarjana Muda Pengurusan Pemasaran khususnya

dan dari pelajar-pelajar Fakulti Pengurusan dan Ekonomi umumnya.

Melalui Latihan Industri ini, pelajar berpeluang untuk merasai alam
sebenar pekerjaan yang mecabar tidak kira di sektor kerajaan mahupun
swasta. Para pelajar juga berpeluang untuk mempelajari teknik-teknik
pengurusan yang dijalankan oleh sesebuah organisasi bagi memastikan

operasi sentiasa berada di dalam keadaan terkawal dan teratur.

Latihan Industri turut memberikan pelajar pengalaman dan skil-skil asas
professional yang bertepatan dengan kursus yang dipelajari di dalam bilik
kuliah. Para pelajar juga dapat mengaplikasikan teori-teori dan asas-asas
yang telah dipelajari dalam membina hubungan professional antara
pekerja dan menyelesaikan tugas dan masalah yang hadir di dalam alam

pekerjaan.

Justeru itu, Latihan Industri ini banyak membantu para pelajar
meningkatkan keupayaan diri di samping memupuk semangat kerjasama
dan hormat-menghormati. la juga membantu pelajar memperbaiki
kemahiran berkomunikasi dan cara-cara menyesuaikan diri dalam

membina hubungan di dalam dunia korporat yang mencabar ini.

RINGKASAN EKSEKUTIF

Latihan Industri merupakan salah satu mata pelajaran waijib bagi pelajar-
pelajar Sarjana Muda Pengurusan Pemasaran. la dijalankan selama 12
minggu. Latihan ini bertujuan bagi mendedahkan kepada diri pelajar
tentang aspe-aspek sebenar pemasaran dan membantu meningkatkan
kemahiran-kemahiran seperti kemahiran berkomunikasi dan berfikir. la
juga memberikan pengalaman kepada para pelajar tentang alam

pekerjaan dan korporat.

Para pelatih telah memilih Takaful Nasional Sdn Bhd. Takaful Nasional
merupakan salah-satu institiusi yang memberikan perkhidmatan
berasaskan insurans. Pelatih telah ditempatkan di Unit Saluran bahagian
Perbankkan. Unit Saluran merupakan unit yang bertanggungjawab untuk
mempromosikan dan memasarkan produk-produk Takaful. Di unit ini,
pelatih telah berpeluang untuk mempelajari aspek-aspek penting dalam
memasarkan produk dan kaedah untuk melayan dan memenuhi

permintaan pelanggan.

Semasa menjalani Latihan Industri juga, para pelatih berpeluang untuk
mempelajari tiga jenis sistem daripada tiga jabatan yang berbeza. la
adalah Sistem Permohona Produk daripada Jabatan Pemasaran, Sistem
Tuntutan Pembayaran daripada Jabatan Tuntutan dan Sistem

Pembayaran Tuntutan daripada Jabatan Kewangan. Para pelatih telah

mengenalpasti kelemahan-kelemahan dan masalah yang sering wujud di
dalam sistem ini. Daripada kelemahan tersebut, pelatih telah memberikan
beberapa cadangan bagi mengatasi kelemahan tersebut dan membantu

meningkatkan mutu perkhidmatan organasasi.



